
16. ORDENANTZA FISKALA.-UDALAREN HAUR ESKOLAKO ARRETA ETA
LAGUNTZA ZERBITZUAK EMATEKO PREZIO PUBLIKOAK ARAUTZEN

DITUENA

Oinarria

1. artikulua. Ordainarazpen hau ezarri da jarraituz 2/1995 Foru Legearen lehen tituluko IlI.
kapituluko 2. ataleko 2. azpiatalari (foru lege horrek hizpide ditu Nafarroako Toki Ogasunak)
eta babes harturik haren 28. artikuluan xedatua.

Familiek ez dute ordaindu beharko haurrak funts publikoen bidez finantzatzen diren haur
hezkuntzako lehen zikloko ikastetxeetan eskolatzeko kostua. Horregatik, familiei aplika
dakizkiekeen tarifak jantoki-zerbitzuari bakarrik dagozkio.

Ordaindu beharra

2. artikulua. Udalaren Haur Eskolako zerbitzuez baliatzen diren adin txikikoen gurasoak,
tutoreak edo legezko ordezkariak daude tasa ordaintzera behartuak, betiere haien guraso-
ahala badute, Kode Zibilaren 162. artikuluan xedatutakoari jarraikiz.

Kudeaketako eta diru-bilketako arauak

3.1. artikulua. Hilabete osoetan eta aitzinetik ordaindu beharko da prezio publikoa, eta
interesduna Udalaren haur-eskolan onartua izan aurretik, fidantza ordaindu beharko da.

3.2. artikulua. Tarifak zehazteko oinarritzat hartuko dira familiako kide guztiek eskuratzen
dituzten diru-sarrerak. Familiaren diru-sarrerak dira pertsona fisikoen errentaren gaineko
zergaren azken aitorpeneko familia-unitatearen zerga-oinarria.

Ez bada nahitaezkoa pertsona fisikoen errentaren gaineko zergaren aitorpena aurkeztea,
honako hauek aurkeztu beharko dituzte:

-Nafarroako Gobernuaren ziurtagiria, adierazten duena ez dela aurkeztu pertsona fisikoen
errentaren gaineko zergaren aitorpena.

-Haur-eskolako zerbitzua eskatzen duten adingabeen gurasoen, tutoreen edo legezko
ordezkarien lan-bizitzari buruzko txostena, eta familiaren diru-sarrerak zehazteko
beharrezkotzat jotzen diren agiri guztiak (soldaten ziurtagiriak, pentsioenak, TC2 eta abar).

Tarifen aplikazioa

4.1. artikulua. Aplikatu beharreko tarifak Nafarroako Gobernuak urtero onesten dituenak
izanen dira, Gizarte Ongizaterako Nafarroako Institutuaren eta toki entitateen arteko
hitzarmenen eraginpean dauden haur-hezkuntzako eskolentzat.

Udalak eranskineko tarifak aldatuko ditu, Nafarroako Gobernuak tarifa berriak finkatzen
dituen aldiro, ikasturtea hasi baino lehen.

4.2. artikulua. Bi anai-arrebak edo gehiagok jantokia erabiltzen dutenean, lehenengoak diru-
sarreren arabera dagokion tarifa ordainduko du, eta hurrengoei jantokiko gutxieneko tarifa
dagokie.

4.3. artikulua. Jantoki zerbitzua noizean behin erabiltzen bada, tarifa izanen da eguneko 5
eurokoa.

4.4. artikulua. Tarifa aplikagarria zehazteko, urteko per capita errenta hartuko da kontuan,
hau da, familiaren diru-sarrera guztien eta familia osatzen duten kide kopuruaren arteko
zatiketaren emaitza.

Familia-unitatearen zerga-oinarria, PFEZ pertsona fisikoen errentaren gaineko zergaren
aitorpenean ageri dena, hartzen da familiaren diru-sarreratzat.

4.5. artikulua. Tarifak matrikula formalizatzen den unean ezarriko dira, eta ikasturtean ez dira
ahalko berrikusi edo aldatu, guraso bakarreko familiaren egiaztapena izan ezik, baldin
matrikula formalizatu ondoren eta ikasturtea hasi arte egiten bada, betiere egoera berri hori
behar bezala justifikatzen bada.

4.6. artikulua. Haurrek jantoki zerbitzua erabiltzen badute, oso-osorik ordaindu beharko dute
jantoki zerbitzuari dagokion kuota, salbu honako kasu hauetan:

-Matrikula ikasturtea hasita dagoenean egiten bada: hileko kuota ordainduko da matrikula
formalizatu den hilabetetik aurrera. Hala ere, 15. egunetik aurrera egiten bada (egun hori
barne), lehenengo hilabetea dagokion hileko tarifaren %50 izanen da.

-Erabiltzailearen borondateari egotzi ezin zaizkion kausak.
-Harrera-aldian.

Erakunde titularrak zehaztuko ditu beti jantokiko hileko kuota aldatzeko epeak eta baldintzak,
baita justifikatutako absentziak daudenean ere.

4.7. artikulua. Eskatutako urteko azken errenta-aitorpena edo diru-sarreren egiaztagiriak
ezarritako epearen barruan aurkezten ez dituztenei, ikasturte osoan aplikatuko zaie
gehieneko kuota.

4.8. artikulua. Jantokian onartua izateak eta Oinarrizko Gizarte Zerbitzuak ematen dituen
dirulaguntzek onartu eta hurrengo hilabetean izanen dituzte ondorioak.

ORDENANTZA FISKALA, HAUR ESKOLETAKO JANTOKI-ZERBITZUAREN 2026K0 TARIFAK

PREZIO PUBLIKOAK ARAUTZEN DITUENA

(eurotan)
PER CAPITA ERRENTAREN ARABERAKO TARTEAK
JANTOKIKO
TARIFA
Zenbateko honetatik Zenbateko honetara
FAMILIENDAKO ORO HAR
>15.000 95,00
12.400,01 15.000,00 95,00
10.700,01 12.400,00 95,00
9.300,01 10.700,00 95,00
7.980,01 9.300,00 84,00
6.650,01 7.980,00 84,00
5.500,01 6.650,00 66,00
4.500,01 5.500,00 58,00
3.350,01 4.500,00 56,00
<3.350,01 52,00
FAMILIA GURASOBAKARRENDAKO
>15.000 84,00
12.400,01 15.000,00 84,00

10.700,01 12.400,00 84,00

